
Tá ið vit eru komin ígjøgnum hesa
undirvísingargongdina, so er ætlanin, at tit 

hava lært høvuðstættirnar í og fingið
grundleggjandi vitan um fylgjandi ting:

INNLEIÐSLA OG LÆRINGSMÁL



1. At vita hvat eyðkennir 
heimspeki og kritiska 
hugsan

2. At duga at skilja
heimspeki frá átrúnaði og 
vísind

3. At kanna 
heimspekiligar
spurningar og andsagnir

4. At grunda yvir týdningin
av sannleika, heimspeki og 
kritiskari hugsan

Heimspeki snýr seg um teir grundleggjandi
spurningarnar í lívinum, men hvør er munurin

á heimspeki, átrúnaði og vísind?

HVAT ER HEIMSPEKI?



Heimspekin í vesturheiminum byrjaði í gamla Hellas (GR). Teir
griksku heimspekingarnir settu nýggjar spurningar um tilveruna
og royndu at svara teimum við skynsemi (fornuft). Teir gjørdu
soleiðis upp við hevdbundin og átrúnaðarlig svar uppá teir “stóru” 
spurningarnar um, hvussu heimurin varð til og hvussu lívið eigur
at livast.

HEIMSPEKI OG ÁTRÚNAÐUR



Tað sum skilir heimspeki frá átrúnaði er innfalsvinkulin til vitan. 
Átrúnaður er grundaður á religiøsar opinberingar, siðvenjur og 
heilagar tekstir. Harafturímóti er heimspeki grundað á 
argumentatión og rationalismu ella skynsama grundgeving.

HEIMSPEKI OG ÁTRÚNAÐUR



Teir griksku heimspekingarnir kjakaðust um ymiskt mál við
hvønn annan og teirra næmingar. Teir skaptu soleiðis ein
felagsskap grundaðan á læring, har tað var loyvt at kritisera hvønn
annan og bera fram nýggjar hugsanir. Vit kunnu siga, at teir
skaptu gróðrarbotn fyri, at okkara vitan um heimin av álvara
kundi sleppa at vaksa.

HEIMSPEKI OG ÁTRÚNAÐUR



Frá 1500 talinum og til 1800 talið var heimspeki við til at menna
vísindina. Bæði heimspeki og vísind leita eftir sannleikanum við
hjálp frá skynseminum, men har vísindin tekst við spurningar
sum kunnu svarast við royndarvirksemi og eygbering. Tá er 
heimspeki upptikin av spurningum, sum oftast ikki kunnu
vigast ella kannast. Harafturat hava teir spurningarnir ofta ikki
nakað endaligt svar.

HEIMSPEKI OG VÍSIND?



Hóast vit í dag skilja ímillum heimspeki, vísing og átrúnað, so 
er heimspeki framvegis ein partur av vísindini. Um tú t.d. 
spyr ein náttúrufrøðing hvat hann tekst við, og hví tað hevur týdning, so 
fært tú væntandi hetta svarið:

HEIMSPEKI OG VÍSIND?



"Eg royni at finna sannleikan um heimin. Jú
meiri vit vita um heimin rundanum okkum, 
tess størri frælsi hava vit til at skapa eitt gott

samfelag."

HEIMSPEKI OG VÍSIND?



Tú kanst velja at góðtaka hetta svarið, ella tú
kanst spyrja nakrar spurningar afturat, fyri at 

finna útav, hvat vísindamaðurin ítøkiliga
meinar við. Tú kanst kanna hvørjar fortreytir

svarið er grundað á við spurningum sum:

HEIMSPEKI OG VÍSIND?



✓ Ja, men hvat er í grundini sannleiki?

✓ Hvat er heimurin?

✓ Hvat meinar tú við frælsi?

✓ Hvat hugsar tú, tá ið sigur eitt gott samfelag?

HESIR ERU EYÐKENDIR HE IMSPEKILIGIR SPURNINGAR.  UPPÁ HENDA MÁTAN 
KANN HE IMSPEKIN STUÐLA UPPUNDIR AT KANNA FORTREYTIRNAR ELLA 
GRUNDARLAGIÐ AFTANFYRI  VÍSINDALIGA VIRKSEMI.



Heimspeki setur í grundini spurningar um
veruleikan úr øllum vinklum. Tískil finnast
nógvar ymiskar greinar, sum takast við ymisk
hugdýpingarøki. Vanliga býta vit heimspekina í 
5 ymiskar tættir ella greinar:

HEIMSPEKILIGIR GRUNDTÆTTIR



1. Sannkenningarfrøði (erkendelsesteori)

▪ Hvat er vitan?

2. Siðafrøði (etikkur)

▪ Hvat er rætt og skeivt?

3.Háspeki (Metafysikk)

▪ Hvat er veruleiki?

HEIMSPEKILIGIR GRUNDTÆTTIR

4. Fagurfrøði (estetikk)

▪ Hvat er vakurleiki?

5. Skilvísifrøði (logikkur)

▪ Hvat er reglan um skilvísa hugsan?



Heimspeki og eg?

Heimspekingar hava ikki endiliga betri svar enn onnur uppá hvat
sannleiki, eydna, moralur ella meiningin við lívinum í grundini er. 
Men teir hava vejning í at hugsa kritiskt um tílíkar spurningar. 
Teir hava eisini kunnleika um, hvussu vit søguliga hava roynt at 
svara tílíkum spurningum.

Teir heimspekiligu spurningarnir vilja nokk altíð vera við til at 
mynda okkara lív. Vit hava øll eina meining ella hugsan um, hvat
er gott og ónt, rætt ella skeivt, satt ella ósatt. Hesar hugsanirnar
eru við til at ávirka, hvussu vit velja at mynda okkara lív.

Tað er tískil umráðandi, at vit geva okkum tíð og stundir til at 
steðga á og hugsa kritiskt um okkara hugsanir og meiningar, og 
tora at seta okkum sjálvum teir heimspekiligu spurningarnar. Tað
er eingin annar, sum kann svara uppá hesar djúpu spurningar fyri
teg. 

Tú mást gera tær
tínar egnu hugsanir
og meiningar og tú
mást sjálvur svara

spurningunum

